
“Partiyamızın seçkilərdə hansı namizədlərin 
iştirak edəcəyi ilə bağlı qərarını gözləyirik”

Bahar Muradova qeyd edib ki, 
Yeni Azərbaycan Partiyasının (YAP) 
namizədlərlə bağlı qərarı müəyyən 
vaxt çərçivəsində elan edilməlidir: 
"Biz həmin vaxt çərçivəsində 
qərarımızı elan edəcəyik. Daha son-
ra təbliğat-təşviqat kampaniyası baş-
lanılacaq. Çalışacağıq ki, bütün gü-
cümüzü sərf edərək namizədlərimizi 

dəstəkləyək".
B.Muradova Milli Məclisin 

buraxılması ilə bağlı artıq bütün 
hüquqi prosedurların həyata ke-
çirildiyini xatırladıb. O əlavə edib 
ki, hər birimiz Seçki Məcəlləsinin 
müddəalarına dəqiq əməl etməliyik: 
"Yeni Azərbaycan Partiyası da daxil 
olmaqla, bütün siyasi partiyalar, 

eləcə də özünü bu seçkilərdə 
sınamaq istəyən hər bir kəs Seçki 
Məcəlləsinin müddəalarına uyğun 
şəkildə fəaliyyətini qurmalıdır. 
Biz hər zaman olduğu kimi, bu 
seçkilərə hazırıq, seçkilərdə iştirak 
edəcəyik.

Qalib gələcəyimizə çox 
böyük inamımız var. İnamımızı 
şərtləndirən əsas cəhət də bizim 
partiyanın qurucusu Heydər 
Əliyevin müəyyənləşdirdiyi siyasəti 
davam etdirən Prezident və YAP-
ın sədrinin cənab İlham Əliyev 
olması, sıralarında Azərbaycanın 
ən tanınmış şəxslərinin olduğu 

YAP üzvlərinin çoxluğu, onların par-
tiyaya olan münasibətidir. Ona görə 
də hesab edirəm ki, Yeni Azərbaycan 
Partiyası seçkilərdə ən yüksək 
səviyyədə təmsil olunacaq və qələbə 
yenə də bizim olacaq".

“Xalq qəzeti”

Beşinci çağırış Milli Məclisin 
vitse-spikeri Bahar Muradova 
bildirib ki, majoritar seçki 

olsa da, parlament seçkilərində hansı 
namizədin iştirak edəcəyini siyasi 
partiyalar müəyyənləşdirir. Ona görə 
də Yeni Azərbaycan Partiyasının 
növbədənkənar parlament seçkilərində 
hansı namizədlərin iştirak edəcəyi ilə 
bağlı qərarını gözləyirik. Bu qərar necə 
olacaqsa, onun icrasına bütün partiya 
üzvləri qoşulacaq.

“Azərbaycan xalqı-
nın xoşbəxtliyi, firavan 
gələcəyi, torpaqlarımı-
zın düşmənlərdən azad 
edilməsi, ərazi bütövlüyü 
və suverenliyimizin təmin 
edilməsi yalnız Prezident 
İlham Əliyevin islahat-
lar kursunun nəticəsində 
mümkündür. Ona görə 
yeniləşən və uğurla inkişaf 

edən Azərbaycanda parla-
ment seçkilərinin keçirilməsi 
ölkədə aparılan uğurlu 
siyasətə xalq dəstəyinin 
bariz nümunəsi olacaq. 

Ötən il cənab Prezi-
dent özü növbədənkənar 
seçkilərə gedərək həyata 
keçirilən islahatlara bir daha 
xalqın dəstəyini aldı. Xalq 
yekdilliklə Prezident İlham 
Əliyevə səs verdi və bu 
siyasəti dəstəklədiyini bir 
daha bəyan etdi. Mən tam 

əminəm ki, Azərbaycan 
xalqı yenə də bu uğurlu 
siyasətə səs verəcək”.

Müxalifətin 
növbədənkənar parla-
ment seçkiləri barədə 
səsləndirdiyi fikirlərlə 
bağlı B. Əliyev qeyd edib 
ki, radikal müxalifətin 
uydurma və qərəzli fikirləri 
xalqın iradəsini ifadə etmir: 

“Müxalifətin bu qolunun ba-
carıqsızlığını, səriştəsizliyini 
və Azərbaycan 
dövlətçiliyinə, milli maraq-
lara qarşı həyata keçirdiyi 
hərəkətləri xalq qətiyyətlə 
pisləyir. Mən tövsiyə 
edərdim ki, özlərini müxalifət 
lideri adlandranlar heç olma-
sa bir dəfə də olsa milləti, 
dövlətçiliyi və milli maraq-
ları düşünsünlər və bu gün 
müharibə vəziyyətində 
olan Azərbaycan 

üçün, dövlətçiliyin 
möhkəmləndirilməsi üçün 
heç olmasa konstruktiv bir 
addım atsınlar.

Onların parlament 
seçkiləri haqqında 
səsləndirdikləri hər hansı 
bir bəyanatın heç bir hüquqi 
əsası yoxdur və ola da 
bilməz. Çünki Azərbaycan 
demokratik, hüquqi bir 

dövlətdir. Sadəcə olaraq, 
heç bir sosial dayağı olma-
yan və xalqın dəstəyini ala 
bilməyən radikal müxalifət 
seçkilərdəki uğursuzlu-
ğunu əvvəlcədən bilərək 
bu cür sərsəm bəyanatlar 
səsləndirməklə öz baca-
rıqsızlıqlarını ört-basdır 
etməyə çalışırlar”.

“Xalq qəzeti”

“Növbədənkənar parlament 
seçkilərinin keçirilməsi ölkədə 
aparılan uğurlu siyasətə xalqın 

dəstəyinin bariz nümunəsi olacaq”

Beşinci çağırış Milli Məclisin deputatı Bəxtiyar 
Əliyev bildirib ki, Azərbaycanda növbədənkənar 
parlament seçkiləri qanunverici orqanın 

fəaliyyətinin təkmilləşdirilməsinə mühüm töhfə verəcək. 
Bəxtiyar Əliyev qeyd edib ki, Azərbaycan Prezidenti 
İlham Əliyevin həyata keçirdiyi uğurlu siyasətin 
alternativi yoxdur: 

İslahatlar prosesində qanunun 
aliliyi prinsipinə tam riayət olunur 

Xatırladaq ki, Azərbaycan Respublika-
sının Konstitusiya Məhkəməsi Plenumu-
nun bu il dekabrın 4-də keçirilən iclasında 
Milli Məclisin buraxılmasının Konstitusiyaya 
uyğunluğu barəsində Azərbaycan Prezi-
dentinin sorğusuna baxılıb və yekun olaraq 
“Azərbaycan Respublikasının Milli Məclisinə 
növbədənkənar seçkilərin təyin edilməsi haq-
qında” Milli Məclisin müraciətində göstərilmiş 
parlamentin buraxılması məsələsinin Konsti-
tusiyaya uyğunluğu ilə bağlı qərar qəbul olu-
nub. Bununla da, ölkəmizdə növbədənkənar 
parlament seçkilərinin keçirilməsi üçün 
legitim əsasların mövcudluğu təsdiq olunub. 
Konstitusiya Məhkəməsi Plenumunun qərarı 
ölkə ictimaiyyətinin ən müxtəlif təbəqələri 
arasında dərin razılıq hissi ilə qarşılanıb. Bu 
barədə söz açan Bakı Tibb Universitetinin 
professoru, tibb elmləri doktoru Anar Ağayev 
dedi: 

– Mən, əlbəttə, ölkəmizin ictimai-siyasi 
həyatında baş verən mühüm hadisələri 
diqqətlə izləyirəm. Fəxrlə qeyd etmək 
istəyirəm ki, Azərbaycan Prezidenti 
möhtərəm İlham Əliyevin təşəbbüsü və 
rəhbərliyi ilə aparılan islahatları bir vətəndaş 
və ziyalı olaraq dəstəkləyirəm. Hesab 
edirəm ki, bu köklü dəyişikliklər müstəqil 
dövlətimizin keyfiyyətcə yeni, daha yüksək 
mərhələyə yüksəlməsinə səbəb olacaq.

Etiraf etmək lazımdır ki, Milli Məclisin ha-
zırkı tərkibi islahatlar kursunun dinamikasına 
uyğun deyildi. Qanunvericilik təşəbbüslərinin, 
rasional təkliflərin irəli sürülməsində süstlük 
müşahidə olunurdu. Təbii ki, hakimiyyətin 
digər qolları kimi, qanunvericilik orqanının 
fəaliyyəti, həm Azərbaycanın çağdaş inkişaf 
səviyyəsinə, həm də müasir dövrün çağırış-
ları və qarşıda duran vəzifələrin vaxtında və 
yüksək keyfiyyətlə yerinə yetirilməsinə adek-
vat olmalıdır. Yəni, bu sahədə də islahatlara 
ciddi ehtiyac vardı. 

Artıq parlamentin yenilənməsi prosesi 
uğurla başlanıb. Təqdirəlayiq haldır ki, 
Azərbaycanda gedən ictimai-siyasi proseslər 
cəmiyyətin daxilindəki sağlam düşüncəli, 
dövlətçiliyə sadiq qüvvələrin hərtərəfli dəstəyi 
ilə baş verir. Bu zaman qanunların aliliyi 
təmin olunur. Bu, çox vacib məsələdir. Biz 
hazırda Azərbaycanda sivil parlamentarizm 
ənənələrinin formalaşdığını müşahidə edirik. 
Buna yalnız sevinmək olar. 

Əminəm ki, möhtərəm Prezidentin 
sərəncamı ilə Milli Məclisə bu il fevralın 9-na 
təyin edilən növbədənkənar seçkilər tam 
azad və demokratik şəraitdə keçiriləcək.

Söhbəti qələmə aldı: 
M.HACIXANLI, “Xalq qəzeti” 

Bu il dekabrın 5-də Prezident İlham Əliyev 
Azərbaycan Respublikasının beşinci çağırış Milli 
Məclisinin buraxılması və Azərbaycan Respubli-
kasının Milli Məclisinə növbədənkənar seçkilərin 
təyin edilməsi haqqında sərəncam imzalayıb. 
Sərəncama əsasən, parlamentə növbədənkənar 
seçkilər 2020-ci il fevralın 9-na təyin edilib.

Azərbaycan dövləti həmişə öz vətəndaşının yanındadır

– Həmin vaxt cənab Preziden-
tin bölgəyə səfər etməsi, sakinlərlə 
görüşməsi, o cümlədən dağılan evlərin 
yerinə yenilərinin tikilərək vətəndaşlara 
təqdim edilməsi barədə tapşırıq verməsi 
və bu işlərin qısa müddətdə icra olunması, 
həmçinin Prezidentin yeni evlərin açılı-
şında da iştirak etməsi Şamaxı sakinləri 
tərəfindən çox böyük razılıqla qarşılanır.

Dünənki tədbirdə də biz bunu gördük. 
Eyni zamanda, cənab Prezident Şamaxıda 
çox ciddi mesajlar verdi. Dövlət başçısı 

söylədi ki, Azərbaycan dövləti Azərbaycan 
xalqını müdafiə edir, qoruyur. Əlbəttə, onu 
müdafiə edən, qoruyan Prezidenti xalq 
da qoruyur və onun yanındadır. Şamaxı 
səfəri bir daha sübut etdi ki, Prezident 
İlham Əliyevin siyasətinin mərkəzində 
Azərbaycan xalqı, onun sosial rifahı daya-
nır və xalq da bunu qiymətləndirir.

M.Quliyev vurğulayıb ki, Azərbaycanda 
xalqa göstərilən diqqət hər il dövlət 
büdcəsində də öz əksini tapır: “2020-ci 
ilin büdcəsi də Azərbaycan reallığı nəzərə 

alınmaqla hazırlanıb. Bu büdcənin so-
sialyönümlü olması bir daha göstərir ki, 
dövlətin əsas məqsədi xalqın rifahının 
yaxşılaşdırılmasıdır. Gələn il də belə 
olacaq. İnflyasiyanın aşağı həddə olması 
bir daha onu göstərir ki, Azərbaycan xalqı 
gələn il daha yaxşı yaşayacaq. Əlbəttə ki, 
bütün bunlara dövlət başçısının rəhbərliyi 
ilə aparılan uğurlu siyasət nəticəsində nail 
olunub”.

Musa Quliyev əlavə edib ki, 2019-cu il 
həyatımıza sosial müdafiə və sosial rifah 
ili kimi daxil olub: “Bu il ölkəmizdə sosial 
müdafiə sahəsində xüsusi əhəmiyyətli 
tədbirlər reallaşdırıldı. Bir-birinin ardınca 
həyata keçirilən sosial paketlər ölkədə 
sosial inkişafı, rifahın yüksəldilməsini 
təmin etdi. Təkcə 2019-cu ildə minimum 
əməkhaqqı və sosial müavinətlər iki dəfə, 
minimum pensiya 70 faiz artırıldı, iki sosial 
paketin bəhrəsi 4,2 milyon vətəndaşı əhatə 
etdi. Xalq bütün bunları öz həyatında hiss 
edir və daim dövlət başçısının ətrafında 
sıx birləşir”.

“Xalq qəzeti”

Beşinci çağırış Milli Məclisin deputatı Musa 
Quliyev bildirib ki, Prezident İlham Əliyevin 
Şamaxıya səfəri zamanı etdiyi açılışlar, 
keçirdiyi görüşlər, söylədiyi fikirlər Azərbaycan 
ictimaiyyətinin diqqət mərkəzindədir. Cənab 
Prezidentin bu səfəri bir daha göstərdi ki, 
Azərbaycan dövləti və Prezidenti həmişə xalqın, 
vətəndaşın yanındadır. Musa Quliyev qeyd edib ki, 
bu ilin əvvəlində Şamaxıda baş verən zəlzələdən 
sonra Prezidentin operativ reaksiyası xalqa 
göstərilən diqqətin daha bir bariz nümunəsi idi: 

Biznes ictimaiyyəti 
islahatlar kursuna inanır 

İcraçı direktor qeyd edib ki, rəyi soruşulan şirkətlərin 
75 faizi isə 2019-cu ildə Azərbaycanı əlverişli investisiya 
məkanı kimi qiymətləndirib. Onun sözlərinə görə, biznes 
ictimaiyyəti Azərbaycanda islahatlar kursuna inanır.

V.Qasımlı vurğulayıb ki, Azərbaycan Dünya Bankının 
“hökumətin səmərəliliyi” göstəricisi üzrə 2007-2018-ci 
illərdə regionda daha çox irəliləyişə nail olub, çünki aparı-
lan islahatlar BMT-nin dayanıqlı inkişaf məqsədlərinə, yaxşı 
idarəetmə və açıq hökumət prinsiplərinə uyğundur.

“Xalq qəzeti”

İqtisadi İslahatların Təhlili və Kommunikasiya 
Mərkəzinin icraçı direktoru Vüsal Qasımlı bildirib 
ki, “Deloitte” şirkətinin sorğusuna əsasən, 
Azərbaycanda fəaliyyət göstərən və illik dövriyyəsi 
100 milyon dollardan çox olan şirkətlərin 87 faizi 
gəlirlərinin daha da artacağını düşünür.

– Prezident İlham Əliyev öz 
nitqində bir neçə dəfə vurğu-
layıb ki, Azərbaycana sevgi-
sini etiraf edən bəzi ölkələrə 
etibar etməyə dəyməz. Eyni 
zamanda, xüsusi qeyd edib ki, 
Rusiyada Azərbaycana böyük 
hörmətlə yanaşırlar. Dmitri 
İvanoviç, Azərbaycanın Rusiya 
ilə sıx münasibətlərinin indiki 
vəziyyətini necə xarakterizə 
edərdiniz? 

– Respublika dünyanın 
141 ölkəsi arasında qlobal 
rəqabətlilik indeksində cəmi bir 
il ərzində 11 bənd yüksələrək 
58-ci yeri tutur. İqtisadi uğurlar 
respublika rəhbərliyinə mini-
mal əməkhaqqının məbləğini 
iki dəfə, minimal pensiyanın 
məbləğini 70 faiz artırmağa 

imkan verib. Müxtəlif dünya 
miqyaslı tədbirlərin uğurla 
keçirilməsi Azərbaycanın vizit 
kartlarından birinə çevrilib. 
Təəccüblü deyil ki, bu gün bir 
çox ölkələr respublika ilə dost-
luq etmək istəyirlər. Azərbaycan 
bu yaxınlarda öz üzərinə Qoşul-
mama Hərəkatına sədr statu-
sunu götürüb. Özü də bütün 
iştirakçı ölkələr yekdilliklə ona 
səs veriblər, çünki ən ağır tarixi 
sınaqlar və provokasiyalar qar-
şısında baş əyməyən respublika 
öz qəti siyasi iradəsini dəfələrlə 
nümayiş etdirib.

Azərbaycanı kiminləsə ittifa-
qa məcbur etmək olmaz, hansı 
ölkə ilə əməkdaşlıq edəcəyini 
yalnız o, özü müəyyənləşdirə 
bilər. Odur ki, qarşılıqlı 
münasibətlərimiz bir istiqamətdə 

addımlayan iki müstəqil dövlətin 
azad tərəfdaşlığıdır. Qeyd 
edim ki, Azərbaycan istənilən 
layihədə daim qarşılıqlı fayda 
prinsipinə əməl edir və öz ma-
raqlarından imtina etməyəcək. 
Məhz Rusiya ilə münasibətlərə 
gəldikdə isə ölkələrimizin dost-
luğu zamanın sınağından keçib: 
bizi ümumi tarix, rus dili və 
mədəni ənənələr bağlayır, çünki 
Rusiya ilə Azərbaycan bütün 
sahələrdə əməkdaşlığı birlikdə 
möhkəmləndirirlər, o cümlədən 

müxtəlif beynəlxalq məkanlarda 
öz maraqlarını birlikdə müdafiə 
edirlər. 

– Azərbaycanın Avropa 
İttifaqının hər hansı ölkəsi 
ilə deyil, məhz Rusiya ilə 
tərəfdaşlığı seçməsini nə ilə 
izah edə bilərsiniz? 

– Azərbaycan Prezidenti 
İlham Əliyevə Avropaya in-
teqrasiya etməyi məsləhət 
görəndə, o, rişxəndlə belə cavab 
verib: “Biz haraya inteqrasiya 

etməliyik, böhrana?” Özünüz 
düşünün: Azərbaycan dünyəvi 
dövlətdir, lakin, eyni zamanda, 
ənənəvi əxlaqi dəyərləri rəhbər 
tutan müsəlman dövlətidir. Son 
vaxtlar “Stop İslam!” şüarını 
səsləndirərək müsəlmanları 
sıxışdıran Avropa ölkələri onun 
hansı ortaq maraqları ola bilər? 

Bütün bunlar müxtəlif 
millətlərin, mədəniyyətlərin və 
dinlərin təmsilçilərinin mehriban 
qonşuluq və həmrəylik şəraitində 
dinc yanaşı yaşayaraq, bir-birini 
zənginləşdirdiyi multikulturalizm 
prinsipləri ilə daban-dabana 
ziddir. Çoxmillətli və çoxkonfes-
siyalı Rusiya bu baxımdan hər 
hansı Avropa ölkəsindən qat-qat 
üstündür. Bu arqumentlərə hər 
iki ölkənin iqtisadi inkişafının 
ümumi meyilləri də əlavə olunsa, 
Azərbaycanın strateji tərəfdaş 
olaraq Rusiyanı seçməsinin 
səbəbi çox aydın görünər. 

– Sizcə, Rusiya ilə 
Azərbaycanın strateji 
tərəfdaşlığı uzunmüddətli 
perspektivdə hansı 
üstünlükləri verir? 

– Bu, uzunmüddətli yüksəliş 
dövrü yaşayan bərabərhüquqlu 

və qarşılıqlı faydalı for-
matdır, özü də qarşılıqlı 
əlaqələr iqtisadiyyat, siyasət, 
ölkələrimizin təhlükəsizliyinin 
təmin edilməsində və hu-
manitar sahədə çoxvektorlu 
xarakter daşıyır. Son vaxt-
lar Rusiya və Azərbaycan 
möhkəm təməl və sahmanlı 
əməkdaşlıq mexanizmləri qura 
biliblər. Məsələn, bu, ticarətin 
və qarşılıqlı investisiyaların 
artmasını, müştərək istehsalat-
ların yaradılmasını, informasiya 
və rəqəmsal sahədə təcrübə 
mübadiləsinin aparılmasını, 
nəqliyyat potensialının inkişa-
fını və humanitar əlaqələrin 
genişlənməsini nəzərdə tu-
tan “yol xəritələri”nə də aid-
dir. Hər yerdə, o cümlədən 
parlamentlərarası əlaqələrdə 
münasibətlərin intensivləşməsi 
görünür: biz fəal ünsiyyət saxla-
yırıq, mütəmadi olaraq qanun-
vericilik fəaliyyəti təcrübəsini 
və ölkələrimizin prezidentləri 
səviyyəsində əldə edilmiş ra-
zılaşmaların reallaşdırılmasına 
dair təklifləri mübadilə edirik. 

Vladimir Vladimiroviç Putin 
ilə İlham Heydər oğlu Əliyevin 
birgə səyləri sayəsində Rusiya 

ilə Azərbaycan arasında 
xüsusilə etibarlı xarakter da-
şıyan münasibətlər bərqərar 
olub ki, bu da bütün sahələrdə 
qarşılıqlı fəaliyyətə güclü 
təkan və dinamika verir. Mən 
Azərbaycanın Birinci vitse-pre-
zidenti Mehriban Əliyevanın 
bu yaxınlarda Rusiyaya səfəri 
zamanı ona “Dostluq” ordeninin 
təqdim edilməsini dövlətlərarası 
dostluq və mehriban qonşuluq 
əlaqələrinin rəmzlərindən biri 
kimi qiymətləndirirəm.

Mehriban Əliyeva təkcə 
Azərbaycanın müasir beynəlxalq 
imicini yaratmır. O, Moskvada 
olduğu müddətdə ölkəmizin 
birinci şəxsləri ilə danışıqlar 
aparıb, ikitərəfli əməkdaşlıq 
məsələlərini və onların 
perspektivlərini müzakirə edib. 
Bu isə o deməkdir ki, bizim birgə 
səylərimizlə yeni qarşılıqlı fay-
dalı layihələr həyata keçiriləcək. 
Axı Rusiya ilə Azərbaycan 
arasında tərəfdaşlıq çoxşaxəlidir, 
onun potensialı isə hələ uzun 
müddət tükənməyəcək. 

Fəridə ABDULLAYEVA, 
AZƏRTAC-ın xüsusi müxbiri

Moskva

Rusiya ilə Azərbaycanın iqtisadiyyat, siyasət, 
təhsil və mədəniyyət sahələrində intensiv 
əlaqələri dünya politoloqlarında maraq 
doğurur. Onlar bir çox dövlətlər arasında 

qeyri-sabit və münaqişəli qarşılıqlı əlaqələr fo-
nunda bu qeyri-xarakterik fenomenin səbəblərini 
öyrənməyə çalışırlar. Azərbaycan Prezidenti İlham 
Əliyev bu yaxınlarda Bakı Dövlət Universitetinin 
100 illik yubileyi münasibətilə bayram tədbirində 
söylədiyi  nitqində,  o cümlədən belə vəziyyətin 
səbəblərini izah edib. Rusiya Dövlət Dumasının de-
putatı, Rusiya-Azərbaycan parlamentlərarası dost-
luq qrupunun rəhbəri Dmitri Savelyev AZƏRTAC-a 
müsahibəsində hazırda strateji tərəfdaşların qarşı-
lıqlı münasibətlərinin necə formalaşmasından  və 
birinci şəxslərin mövqelərinin bu münasibətlərə 
necə təsir göstərdiyindən danışıb.   

Dmitri SAVELYEV: Mehriban Əliyeva 
Azərbaycanın müasir beynəlxalq imicini yaradır 

